
IKKI QATLAMLI ARALASH TOLA TARKIBLI 
TRIKOTAJ TO‘QIMASINI OLISH USULI

Usnatdinova Elmira Faxratdinovna
Toshkent to‘qimachilik va yengil sanoat instituti doktoranti 

Mirusmanov Baxtiyor
Toshkent to‘qimachilik va yengil sanoat instituti professori

Abdurahimova Fazilat Abdullayevna
Toshkent to‘qimachilik va yengil sanoat instituti dotsenti

Annotatsiya. Ushbu ilmiy maqolada paxta, bambuk, poliakrilonitril (PAN) va viskoza iplaridan tayyorlangan ikki qatlamli 
trikotaj to‘qimalarini olish usuli va texnologik jarayonlari o‘rganilgan. Tadqiqotning asosiy maqsadi – tabiiy va sun’iy tolalarni 
birlashtirish orqali yuqori gigienik, issiqlik va ekspluatatsion xususiyatlarga ega bo‘lgan funksional trikotaj materiallarini 
yaratishdir. Tajribalar LONG XING LXA-252 rusumli ikki ignadonli yassi trikotaj to‘quv mashinasida olib borildi. Taklif 
etilayotgan trikotaj to‘qima kuzgi kiyimlar, sport kiyimlari va funksional matolar uchun samarali yechim sifatida tavsiya 
etiladi. Shu bilan birga, ishlab chiqilgan ikki qatlamli trikotaj to‘qimalar ekologik va energiya tejamkor texnologiyalarni joriy 
etish imkonini beradi.

Kalit so‘zlar: paxta, bambuk, PAN, viskoza, teks, ikki qatlamli.

Abstract. This scientific article studies the method and technological processes for obtaining two-layer knitted fabrics 
made of cotton, bamboo, polyacrylonitrile (PAN) and viscose yarns. The main goal of the research is to create functional 
knitted materials with high hygienic, thermal and operational properties by combining natural and artificial fibers. The 
experiments were conducted on a LONG XING LXA-252 two-needle flat knitting machine. The proposed knitted fabric 
is recommended as an effective solution for autumn clothing, sportswear and functional fabrics. At the same time, the 
developed two-layer knitted fabrics allow the introduction of ecological and energy-saving technologies.

Keywords: cotton, bamboo, PAN, viscose, tex, two-layer.

Аннотация. В данной научной статье рассматриваются способ и технологические процессы получения 
двухслойных трикотажных полотен из хлопчатобумажных, бамбуковых, полиакрилонитрильных (ПАН) и вискозных 
нитей. Основной целью исследования является создание функциональных трикотажных материалов с высокими 
гигиеническими, теплозащитными и эксплуатационными свойствами путем комбинирования натуральных и 
искусственных волокон. Эксперименты проводились на двухигольной плосковязальной машине LONG XING 
LXA-252. Предложенное трикотажное полотно рекомендуется как эффективное решение для осенней одежды, 
спортивной одежды и функциональных тканей. При этом разработанные двухслойные трикотажные полотна 
позволяют внедрить экологические и энергосберегающие технологии.

Ключевые слова: хлопок, бамбук, ПАН, вискоза, текс, двухслойный.

K I R I S H
So‘nggi o‘n yilliklarda jahon trikotaj matolar bozori sezilarli darajada o‘sdi, bu esa ilg‘or tolalarning 

rivojlanishi va to‘qish texnologiyalarining takomillashuvi bilan bog‘liq. Funksional to‘qimachilik mahsulotlari - 
namlikni boshqarish, issiqlikni tartibga solish, antibakterial ta’sir va mexanik mustahkamlik kabi xususiyatlarga 
ega bo‘lgan to‘qimachilik mahsulotlari - kiyim-kechak va texnik sohalarda muhim yo‘nalishga aylandi. 
Kompyuterlashtirilgan yassi trikotaj mashinalarining paydo bo‘lishi, masalan, ikki ignadonli trikotaj mashinalari, 
murakkab tuzilishdagi ikki qatlamli to‘qimalar, jakkard naqshli to‘qimalar, sport kiyimlari, tibbiyot buyumlari va 
sanoat uchun mo‘ljallangan muhandislik to‘qimalarini ishlab chiqarish imkonini berdi.

M A V Z U G A  O I D  A D A B I Y O T L A R  S H A R H I 
Ko‘ndalang trikotaj to‘qimasi iplarning gorizontal halqa hosil qilishi natijasida hosil boʻlgan trikotaj matoning 

bir turidir. Ushbu mato turlari iste’molchilar orasida kundan-kunga mashhur bo‘lib bormoqda, chunki u yaxshi 
mexanik va qulay xususiyatlarga ega. Biroq, to‘qimaning bu xususiyatlari ko‘p jihatdan trikotaj matosini to‘qish 
uchun ishlatilgan tolalar turiga va mato strukturasiga bog‘liq [1]. 

Toʻquv yoki trikotaj matolarini ishlab chiqarish uchun ishlatiladigan turli toʻqimachilik tolalari orasida paxta 
eng keng tarqalgani hisoblanadi. Paxta - bu tsellyuloza asosidagi tabiiy tola bo‘lib, uni yigiriladigan to‘qimachilik 
tolasiga, keyin esa matolarga aylantirish uchun yaxshi qulaylik va zarur fizik xususiyatlarni ta’minlaydi [2]. 
Biroq, ba’zida to‘qimachilik ishlab chiqaruvchisi uchun mavjud paxta tolasini olish qiyin kechadi, chunki yuqori 
navli paxta dunyoning ayrim hududlarida yaxshi o‘sadi. Shu sababli, muqobil sifatida, viskoza kabi qayta 
tiklangan tsellyuloza tolasi kundan-kunga mashhur bo‘lib bormoqda. Viskozaning qulayligi bilan bir qatorda, 
paxta kabi tabiiy tsellyuloza tolasidan ko‘ra mukammal o‘tkazuvchanlik va qulaylikni ta’minlaydi [3]. Biroq, tabiiy 
va qayta tiklangan tolalar yaxshi qulaylikni ta’minlasa-da, bu tolalar kerakli mexanik kuchga ega emas, bu 
yerda matolarning optimal mexanik ishlashi asosiy ehtiyoj, masalan, sport kiyimlari. Shu sababli, to‘qimachilik 
sanoatida polyester kabi sintetik tolalardan foydalanish ham keng tarqalgan. Polyester tolasi nafaqat yaxshi 
mexanik ishlovni ta’minlaydi, balki arzon va topish oson.

Ushbu ishda ko‘ndalang trikotaj to‘qimalarining uzilish kuchi, pilling effekti va ishqalanishga chidamliligi 
kabi ba’zi o‘ziga xos fizik xususiyatlariga tola turlari va to‘qima tuzilishining ta’sirini o‘rganib chiqilgan. Shu 
maqsadda ushbu tadqiqot ishida bitta tabiiy tolali paxta, bitta regeneratsiyalangan tolali viskoza va bitta sintetik 
tolali poliester ishlatilgan. Shu bilan birga, mato ishlab chiqarishning boshqa omillari o‘rtasidagi ziddiyatlarni 
oldini olish uchun trikotaj matolarini ishlab chiqarishda ip beruvchilar soni, mashina diametri, igna o‘lchami bir 
xil ravishda saqlangan [4]. 

Akril tolalari sintetik polimerlar sifatida to‘qimachilik sanoatida kiyim-kechak va uy jihozlaridan tortib 
avtomobil tomlari va uglerod tolalarigacha bo‘lgan turli xil mahsulotlarni yaratishda keng qo‘llanilgan. Ularning 
keng ko‘lamda qo‘llanilishi yumshoq, junsimon tuzilish, kimyoviy barqarorlik va mustahkam mexanik xususiyatlar 
kabi ijobiy xususiyatlarning kombinatsiyasi bilan bog‘liq. Bundan tashqari, akril tolalarining kimyoviy tuzilishini 
o‘zgartirib, ularga mikroblarga qarshi xususiyatlar, yong‘inga chidamlilik, o‘tkazuvchanlik, suv yuqtirmaslik va 
ultrabinafsha nurlaridan himoya qilish kabi qo‘shimcha xususiyatlar berish mumkin [5].

Ikki qatlamli trikotajning barcha tuzilishlari uchun umumiy bo‘lgan narsa shundaki har bir qatlam asosiy, 
hosilali, naqshli yoki aralash bitta to‘qimaning mustaqil matosi hisoblanadi. Trikotaj to‘quv jarayonida to‘qimalar 
yoki qatlamlar xalqa tuzilishining ba’zi elementlari orqali teskari tomoni bilan bog‘lanadi, bunda bitta qatlamini 
yechib, ikkinchi tomonini xalqa birikmalarini buzmasdan saqlab qolish mumkin [6].

Xomashyo sarfi kam bo‘lgan, gigienik va xaridorgirlik xususiyatlari yaxshilangan naqshli trikotaj to‘qimalarini 
olish texnologiyasi yaratilgan bo‘lib, yuqori ekspluatatsion xususiyatlarga ega bo‘lgan ustki trikotaj mahsulotlarini 
ishlab chiqarishda xomashyodan samarali foydalanish usullari va protyajkalari trikotajni bir va ikki tomonida 
joylashgan arqoqli tukli trikotaj to‘qimalari tuzilishini olishning resusrtejamkor usuli ishlab chiqilgan [7].

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash,  qiyosiy tahlil, statistik tahlil, induksiya va deduksiya 

usullaridan foydalanilgan. 

T A H L I L  V A  N A T I J A L A R 
Paxta, bambuk, PAN va viskoza iplaridan ikki qatlamli trikotaj to‘qimalarini  ishlab chiqish
So‘nggi yillarda paxta, bambuk, PAN va viskoza iplarining turli nisbatlarda qo‘shilishi orqali ikki qatlamli 

yoki aralash trikotaj matolar ishlab chiqarish tendensiyasi kuchaymoqda. Bunday kombinatsiyalar matolarning 
nafaqat tashqi ko‘rinishini, balki issiqlik-fizik, gigienik va ekspluatatsion xususiyatlarini ham sezilarli darajada 
yaxshilash imkonini beradi. Shu nuqtayi nazardan, mazkur tadqiqotda paxta, bambuk, PAN va viskoza iplaridan 
olingan trikotaj to‘qimalarning xossalarini amaliy va ilmiy asosda tadqiq hamda tahlil qilish maqsadida Xitoyning 
“LONG XING” firmasida ishlab chiqarilgan LXA-252 rusumli yassi ikki ignadonli trikotaj to‘quv mashinasida 
paxta, bambuk, PAN va viskoza iplaridan aralash ikki qatlamli trikotaj to‘qimasining 3 ta varianti to‘qib olindi. 
Olingan to‘qimalarning tuzilishi va grafikli yozuvlari 1 - rasmda keltirilgan. Shuni takidlash lozimki olingan 
ikki qatlamli trikotaj to‘qimalarini 3 ta variantini tuzilishi bir xil bo‘lib, uning 3 ta variantlari bir biridan to‘qima 
tarkibidagi halqa qatorlari tarkibi turlicha bo‘lgan iplardan hosil qilinganligi bilan farqlanadi (1-rasm).

1-rasm. Ikki qatlamli trikotaj to‘qimasi tuzilishi va grafik yozuvi

Paxta, bambuk, PAN va viskozali ikki qatlamli trikotaj to‘qimasini olish usuli quyidagicha amalga oshirilgan:
1-variant yassi ikki ignadonli trikotaj to‘quv mashinasining halqa hosil qiluvchi sistemasi chapdan o‘ngga 

harakat qilganida old ignadon ignalarida 20 teks x 2 bambuk iplaridan glad to‘qimasini to‘qiydi va halqa hosil 
qiluvchi sistema orqaga qaytganida orqa ignadon ignalarida 20 teks x 2 PAN iplaridan press to‘qimasini to‘qigan 
holati 2-rasmda keltirilgan.

Keltirilgan rasmda ko‘rish mumkinki, ikki qatlamli trikotajni birinchi qatori orqadagi ignadonning ignalarida 
glad to‘qimasi ketma-ket hamma ignalarda, mashinaning to‘quv tizimi chapdan o‘ngga harakatlnishida chiziqiy 
zichligi 20 teks bambuk ipidan to‘qilgan, mashinaning to‘quv tizimi o‘ngdan chapga harakatlanishida mashina 
ignadonini oldi ignadon ignalarida oddiy halqalar hosil qilinsa, ignadonning orqa ignalarida press to‘qimasini 
nabroskalari, ya’ni yarim halqalari hosil qilingan. Bu press yarim halqalari to‘quv tizimini keyingi chapdan 
o‘ngga harakatlanishida birinchi qatorda to‘qilgan glad halqalariga tashlanadi.Natijada, bambuk ipidan 
to‘qilgan to‘qimaningyuza tomonidagi qatlami, PAN ipidan ikkinchi qatorda to‘qilgan orqa tomondagi qatlam 
bilan press yarim halqalari yordamida birlashtiriladi (2-rasm). Ikki qatlamli trikotaj to‘qimasini bunday tuzilish 
varianti mashinaning konstruktiv tuzilishiga hech qanday o‘zgarish kiritmasdan, balki mashinaning texnologik 
imkoniyatlaridan keng foydalanish hisobiga to‘qib olingan (2-rasm).

1 variant

 
2-rasm. Bambuk va PAN iplaridan olingan ikki qatlamli trikotaj to‘qimasini grafikli yozuvi

Bir xil tuzilishga ega bo‘lgan ikki qatlamli trikotaj to‘qimasini 1-variantidagi oldi qatlamini glad’ halqa qatorlari 
bambuk ipidan to‘qilgan bo‘lsa, shu to‘qimani 2-variantida glad’ halqa qatorlari chiziqiy zichligi 20 teks paxta 
ipidan to‘qilganda, to‘qimani texnologik va fizik-mexanik xossalariga ta’sirini tadqiqot va tahlil qilish maqsadida 
ikki qatlamli trikotaj to‘qimasini grafikli yozuvi 3-rasmda keltirilgan (3-rasm).

2 variant

3-rasm. Paxta va PAN iplaridan ikki qatlamli trikotaj to‘qimasini grafikli yozuvi

3-rasmda keltirilgan ikki qatlamli trikotaj to‘qimasini to‘qilish jarayonlar ketma-ketligi xuddi oldingi 1-variantni 
to‘qilishi bilan bir xil, faqat grafikli yozuvda ko‘rsatilgan taxtlangan iplari bilan farq qiladi.

4-rasmda ko‘rsatilgan grafikli yozuvda ikki qatlamli trikotaj to‘qimasini 3-varyanti chiziqiy zichligi 20 teks 
viskoza va chiziqiy zichligi 20 teks PAN iplarini taxtlab to‘qib olingan ko‘rinishi keltirilgan (4-rasm).

3 variant

4-rasm. Viskoza va PAN iplaridan olingan ikki qatlamli trikotaj to‘qimasini grafikli yozuvi

Ikki qatlamli trikotaj to‘qimasini 3-varyanti ham xuddi yuqorida keltirilgan variantlar kabi mashinaning 
konstruktiv tuzilishiga hech qanday o‘zgartirishlar kiritmasdan, balki mashinaning texnologik imkoniyatlaridan 
keng foydalanib to‘qilganligini ko‘rishimiz mumkin.

X U L O S A  V A  T A K L I F L A R 
Xulosa qilib aytganda, paxta, bambuk, PAN va viskozali ikki qatlamli trikotaj to‘qimasini olish usuli 

ishlab chiqilgan. Bunday kombinatsiyalar matolarning nafaqat tashqi ko‘rinishini, balki issiqlik-fizik, gigienik 
va ekspluatatsion xususiyatlarini ham sezilarli darajada yaxshilash imkonini beradi. Shu nuqtayi nazardan, 
mazkur tadqiqotda paxta, bambuk, PAN va viskoza iplaridan olingan trikotaj to‘qimalarning xossalarini amaliy 
va ilmiy asosda tadqiq hamda tahlil qilish maqsadida Xitoyning “LONG XING” firmasida ishlab chiqarilgan LXA-
252 rusumli yassi ikki ignadonli trikotaj to‘quv mashinasida paxta, bambuk, PAN va viskoza iplaridan aralash 
ikki qatlamli trikotaj to‘qimasining 3 ta varianti to‘qib olindi. Olingan to‘qimalarning tuzilishi va grafikli yozuvlari 
1 - rasmda keltirilgan. Shuni takidlash lozimki olingan ikki qatlamli trikotaj to‘qimalarini 3 ta variantini tuzilishi bir 
xil bo‘lib, uning 3 ta variantlari bir biridan to‘qima tarkibidagi halqa qatorlari tarkibi turlicha bo‘lgan iplardan hosil 
qilinganligi bilan farqlanadi. 

